Nafarroako Parlamentuko Mahaiak, 2017ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Tuterako Torre Monreal Hezkuntza Bereziko ikastetxe publikoan legionella neumofiloa egoteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 13an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Jakin izan dugunez, Tuterako Torre Monreal Hezkuntza Bereziko ikastetxean legionella neumofiloaren presentzia detektatu da ohiko kontrol batean. Hori dela-eta, honako galdera hauek egiten ditugu, idatziz erantzun dakien:

1.- Zer egunetan detektatu zen legionella neumofiloaren presentzia ikastetxeko ur-sarean?

2.- Noiz jakinarazi zitzaien ikastetxeari, profesionalei eta ikasleen familiei?

3.- Hau bezalako egoerei aurre egite aldera Nafarroako Gobernuak ezarririk daukan protokoloa eta inguruabarrak.

4.-Ikastetxean lan egiten duten profesionalei eta bertako ikasleei begira egon daitezkeen arriskuak.

5.- Nafarroako Gobernuak arrisku horiek direla-eta hartuko dituen neurriak eta eginen duen jarraipena.

Corellan, 2017ko otsailaren 8an

Foru parlamentaria: Alberto Catalán Higueras

